
 
 
 

АНУ-аас Монгол Улсад Суугаа Онц Бөгөөд 
Бүрэн Эрхт Элчин Сайд Марк К. Минтон 

 

Ноён Марк Минтон нь АНУ-ын Гадаад 
харилцааны албаны мэргэжлийн дипломатч юм
Тэрээр Улаанбаатар хотод 2006 оны 9 сары

18нд ирж Элчин Сайдын үүрэгт ажилдаа орлоо. 

Урьд нь ноён Минтон БНСУ-ын Сөүл хотноо АНУ-ын Элчин сайдын 
яамны Дэд тэргүүнээр ажиллаж байв.   

Тэрээр 1977 оноос гадаад харилцааны албанд ажилласан бөгөөд 
Токиод улс төрийн ажилтнаар эхлэн томилогджээ. Вашингтонд 
Бодлого төлөвлөлтийн албанд, дараа нь ЗХУ-ын асуудал эрхэлсэн 
хэлтэст ажилласан байна. 1984 онд ноён Минтон Японы Саппоро 
хотод Ерөнхий консулаар томилогджээ. АНУ-ын Төрийн 
департаментын Гүйцэтгэх нарийн бичгийн дарга нарын газрын 
томилолтоор АНУ-ын Сенатад Пийрсоны тэтгэлэгт судлаач, дараа нь 
Төрийн Департаментад Японы асуудал эрхэлсэн дэд захирлаар 
ажилласан. 1992 онд ноён Минтон Сөүл дэх АНУ-ын ЭСЯ-нд Улс 
төрийн асуудал эрхэлсэн Зөвлөх сайд болж, дараа нь Вашингтонд 
Солонгосын асуудал эрхэлсэн захирлаар буцаж очжээ. 1998 онд АНУ-
аас НҮБ-д суух төлөөлөгчийн газарт Улс төрийн асуудал эрхэлсэн 
Зөвлөх сайдаар томилогдож, дараа нь нэг жил Нью Йорк хотын Сити 
Коллежид  “Суурин дипломат”-аар  ажилласан байна. Сөүлд одоогийн 
албан тушаалдаа ажиллах хугацаандаа элчин сайдын томилогдох 
хооронд Хэргийг түр хамаарагчаар 6 сар гаруй ажиллажээ.  

Ноён Минтон Колумбийн их сургуулийг уран зохиолын бакалавр, 
Яалын их сургуулийг түүхийн магистр зэрэгтэй тус тус төгсчээ. Япон, 
солонгос хэлээр ярьдаг. АНУ-ын армид гурван жил алба хаасан ахмад 
дайчин юм.    

 


